ЌОНУНИ ЉУМЊУРИИ ТОЉИКИСТОН

Дар бораи танзими давлатии истењсол ва муомилоти баъзе намудњои мањсулоти нафт

(АМОЉТ с. 2007, №7, м. 671)
Ќонуни мазкур муносибатњои љамъиятиеро, ки дар љараёни истењсол ва муомилоти баъзе намудњои мањсулот нафт (минбаъд - мањсулоти нафт): бензин (ба истиснои авиатсионї), сўзишвории дизелї ва мазут ба миён меоянд, танзим менамояд.

Моддаи 1. Мафњумњои асосї

Дар Ќонуни мазкур мафњумњои асосии зерин истифода мешаванд:

-нафт – моеъи равѓанмонанди сўзанда,ки дар ќабати такшини замин пањн шуда, маъдани фоиданоки муњим ба њисоб меравад ва омехтаи карбогидридњо, баъзе намудњои сикланњо, аренњо ва пайвастагињои оксигендор, нитрогендор ва сулфурдор мебошад. Тавассути буѓронии нафт бензин, сўзишвории реактивї, карасин, сўзишвории дизелї ва мазут истењсол карда мешавад;

-мањсулоти нафт – омехтаи карбогидридњо ва њамчунин пайвастагињои химиявии алоњида, ки аз нафт ва газњои нафтї истењсол карда мешаванд ва ба сифати сўзишворї, равѓанњои молиданї, муњити њимояи барќї, њалкунандањо ва ашёи нафтухимиявї истифода бурда мешавад;

-нуќтаи автоматикии пуркунандаи сўзишворї (НАС) – маљмааи технологии муљањњазе, ки дар онњо мањсулоти нафт нигоњ дошта ва ба тарзи чакана фурўхта мешавад;

-базаи мањсулоти нафт – анбори мол, ки барои нигоњ доштан ва ба тарзи яклўхт фурўхтани мањсулоти нафт таъин гардидааст;

-манбаи ягонаи маълумот – манбаи электронии маълумот доир ба истењсол ва муомилоти мањсулоти нафт, ки дар асоси иттилооти маќомоти давлатї ва сохторњои тиљоратии дар доираи салоњияти худ ба танзими давлатии истењсол ва муомилоти мањсулоти нафт машѓулбуда фароњам меоянд;

-махлутонї – омехта кардани якчанд таркиб бо маќсади њосил кардани мањсулоти нафтии сифати матлуб;

-њаљми камтарини истењсоли мањсулоти нафт – њаљми мањсулоти нафт, ки корхонањои истењсоли нафту газ ва ё дигар сохторњо бояд њар моњ дар давоми соли таќвимї на камтар аз андозаи тасдиќкардаи маќомоти ваколатдори давлатии соњаи энергетика њаљми тањвили нафти хом, мањсулоти нафт ва (ё) конденсати газ истењсол кунанд;

-мањсулоти бесифати нафт – мањсулоти нафте, ки љавобгўи талаботи муќаррарнамудаи њуљљатњои меъёрї оид ба стандартонї намебошад;

-муомилоти мањсулоти нафт – харидан, нигоњ доштан, фурўхтан, њамлу наќл, содироту воридоти мањсулоти нафт;

-савдои яклухти (умдаи) мањсулоти нафт – мањсулоти нафтро фурўхтани (тањвил додани) истењсолкунандагон ва тањвилкунандагони нафт, њамчунин аз тарафи шахсоне, ки мањсулоти нафтро бо маќсади савдои минбаъда мустаќиман аз база мефурўшанд;

-њуљљати истењсолот – њуљљати шаклаш маъмуле, ки нишондињандаи иќтидори истењсолии истењсолкунандаи мањсулоти нафт, хусусиятњои асосии он ва танзими истифодаи таљњизоти мављударо барои риояи љараёни технологии истењсолот инъикос мекунад;

-тањвилкунандаи нафт (нафтфиристонанда) – ташкилоти нафт ва (ё) газистењсолкунанда ва дигар шахсони њуќуќї, ки барои коркард нафти хом ё конденсати гази худро мефиристанд;

-истењсолкунандаи мањсулоти нафт – ташкилоти коркарди нафту газ, ки барои истењсоли мањсулоти нафт иљозатнома дорад ва фурўши мањсулоти нафтро мутобиќи ќонунгузории Љумњурии Тољикистон амалї мегардонад;

-истењсоли мањсулоти нафт – маљмўи корњои вобаста ба коркарди нафти хом ва конденсати газ, њамчунин оид ба махлутонї, ки дар натиљаи он мањсулоти нафт, мутобиќи талаботи њуљљатњои меъёрї оид ба стандартонї истењсол мешавад;

-савдои чаканаи мањсулоти нафт – ба шахсони воќеї ва њуќуќї фурўхтани мањсулоти нафт бе маќсади фурўхтани он;

-борхат – њуљљати шакли ягона, ки барои назорати њаракати мањсулоти нафт дар тамоми роњ аз фиристода шудани мањсулот то ќабул карда гирифтани он таъин шуда, барои ба расмият даровардани корњои супоридану ќабул карда гирифтани мањсулоти нафт зарур аст – бланки (њуљљати) њисоботи ќатъї;

-маќомоти ваколатдори давлатї – маќомоти давлатї, ки онро Њукумати Љумњурии Тољикистон муайян мекунад ва танзими давлатии истењсол ва муомилоти мањсулоти нафтро дар доираи салоњияти муайяннамудаи Ќонуни мазкур амалї месозад.

Моддаи 2. Ќонунгузории Љумњурии Тољикистон дар бораи танзими давлатии истењсол ва муомилоти баъзе намудњои мањсулоти нафт

Ќонунгузории Љумњурии Тољикистон дар бораи танзими давлатии истењсол ва муомилоти баъзе намудњои мањсулоти нафт ба Конститутсияи (Сарќонуни) Љумњурии Тољикистон асос ёфта, аз Ќонуни мазкур ва дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Тољикистон онњоро эътироф намудааст, иборат мебошад.

Моддаи 3. Танзими давлатии истењсол ва муомилоти баъзе намудњои мањсулоти нафт

Танзими давлатии истењсол ва муомилоти баъзе намудњои мањсулоти нафт аз тарафи Њукумати Љумњурии Тољикистон ва маќомоти ваколатдори давлатї анљом дода мешавад. Дигар маќомоти давлатї низ њуќуќ доранд баъзе масъалањои истењсол ва муомилоти мањсулоти нафтро аз рўи салоњияти худ, ки Ќонуни мазкур ва дигар санадњои меъёрии њуќуќии Љумњурии Тољикистон муќаррар намудаанд, танзим гардонанд.

Танзими давлатии истењсол ва муомилоти мањсулоти нафт инњоро дар бар мегирад:

-иљозатнома додан барои фаъолият оид ба истењсоли мањсулоти нафт;

-муќаррар намудани њаљми камтарини истењсоли мањсулоти нафт бо шарти тасдиќи тањвили њаљми нафти хом ва конденсати газ аз тарафи маќомоти давлатии соњаи энергетика;

-назорат кардан ба муомилоти мањсулоти нафт мутобиќи салоњияти Њукумати Љумњурии Тољикистон, маќомоти ваколатдор ва дигар маќомоти давлатї, њамчунин ба тариќи мониторинг ба воситаи манбаи ягонаи маълумоти истењсол ва муомилоти мањсулоти нафт, љорї кардани борхат ва муќаррар намудани тартиби эъломиякунонї;

-назорати сифати мањсулоти нафт.

Моддаи 4. Салоњияти Њукумати Љумњурии Тољикистон

Њукумати Љумњурии Тољикистон

-самтњои асосии сиёсати давлатиро дар соњаи танзими давлатии истењсол ва муомилоти мањсулоти нафт муайян мекунад;

-дар доираи салоњияти худ санадњои меъёрии њуќуќии соњаи танзими давлатии истењсол ва муомилоти мањсулоти нафтро ќабул ва нашр мекунад;

-содироту воридоти мањсулоти нафтро мутобиќи санадњои меъёрии њуќуќии Љумњурии Тољикистон танзим менамояд;

-маќомоти давлатиро, ки ба истењсоли мањсулоти нафт иљозатнома медињад, муайян менамояд;

-тањвили нафти хом ва конденсати газро ба бозори дохилии Љумњурии Тољикистон ба танзим медарорад;

-шакл, тартиб ва мўњлати пешнињод намудани маълумотеро, ки барои амалї гардонидани мониторинг зарур аст, муайян мекунад;

-дигар вазифањои муќаррарнамудаи ќонунњо ва санадњои меъёрии њуќуќии Љумњурии Тољикистонро ба љо меоварад.

Моддаи 5. Салоњияти маќомоти ваколатдори давлатї

Маќомоти ваколатдори давлатї:

-дар доираи салоњияти худ санадњои меъёрии њуќуќиро дар соњаи танзими давлатии истењсол, фурўш ва муомилоти нафт ќабул ва нашр мекунад;

-мониторинги фаъолияти истењсолкунандагони мањсулоти нафт, тањвилкунандагони нафт ва шахсонеро, ки мањсулоти нафтро аз базањои он мефурўшанд, ба амал мебарорад;

-манбаи ягонаи маълумот ва њамзамон тавозуни истењсол ва муомилоти мањсулоти нафтро тартиб медињад;

-шакл, тартиб ва мўњлати аз тарафи маќомоти дигари давлатї ба манбаи ягонаи маълумот фиристодани маълумотро доир ба њаљми истењсол ва муомилоти мањсулоти нафт ва дигар иттилооти заруриро муайян мекунад;

-ќоидањои ба расмиятдарории борхатро тањия ва тасдиќ мекунад;

-шакл, тартиб ва мўњлати пешнињод намудани эъломия (декларатсия)-ро муайян мекунад.

Моддаи 6. Салоњияти дигар маќомоти давлатие, ки танзими давлатии истењсол ва муомилоти мањсулоти нафтро ба зимма дорад

Маќомоти давлатї дар соњаи стандартонї, метрология ва сертификатонї:

-мувофиќати мањсулоти нафтро ба талаботи муќррарнамудаи њуљљатњои меъёрї оид ба стандартонї назорат мекунад;

-корњои оид ба стандартонї, метрология ва сертификатонии мањсулоти нафт, хизматрасонии нуќтањои автоматикии пуркунандаи сўзишворї ва базањои мањсулоти нафтро мутобиќи ќонунгузории Љумњурии Тољикистон идора мекунад;

-бо мувофиќаи маќомоти ваколатдор тартиб ва талаботро оид ба истифодаи асбобњои назоратии бањисобгирие, ки маълумотро доир ба њаљми истењсол ва фурўши мањсулоти нафт ба маќомоти ваколатдор ба тарзи автоматї мерасонанд, муќаррар менамояд.

Маќомоти ваколатдори давлатї дар соњаи энергетика:

-њаљми камтарини истењсоли мањсулоти нафтро муќаррар менамояд ва њаљми тањвили нафти хом ва (ё) конденсати газро аз тарафи ташкилотњои нафтугазњосилкунї ва манбахои дигари ашёи хос тасдиќ мекунад;

-фаъолияти истењсолкунандагони мањсулоти нафтро оид ба истењсоли њаљми камтарини мањсулоти нафт њамоњанг месозад;

-шакл ва тартиби пур намудани њуљљати истењсолотро муайян мекунад;

-њуљљати истењсолотро бо мувофиќаи маќомоти давлатии соњаи њифзи муњити зист тасдиќ менамояд;

-аз тарафи ташкилотњои коркарди нафту газ риоя шудани мўњлате, ки анљом додани корњои таъмир ва барќароркуниро дар њуљљати истењсолот нишон дода шудааст, мувофиќа ва назорат мекунад;

-бо мувофиќаи маќомоти манфиатдори давлатї аз љињати иќтисодї асоснок будани њиссаи (квотаи) содироту воридоти мањсулоти нафтро муайян менамояд.

Маќомоти давлатї дар соњаи савдо бо мувофиќаи маќомоти манфиатдори давлатї аз љињати иќтисодї асоснок будани андозаи бољњои гумрукї, аксизї, муњофизавї, зиддидемпингї ва љуброниро муайян менамояд.

Маќомоти давлатї дар соњаи сиёсати зиддиинњисорї (зиддимонополї) тарифњои (нархи) хизматрасонии истењсолкунандагони мањсулоти нафтро, ки дар бозори мол мавќеи њукмфармої доранд, оид ба коркарди нафти хом ва (ё) конденсати газ мутобиќи ќонунгузории зиддимонополии Љумњурии Тољикистон тасдиќ мекунад.

Маќомоти давлатии њифзи муњити зист риоя шудани ќонунгузории Љумњурии Тољикистонро дар бобати њифзи муњити зист њангоми истењсол ва муомилоти мањсулоти нафт назорат менамояд.

Маќомоти давлатии соњаи наќлиёт аз љониби боркашонњо риоя шудани талаботи технологиро дар мавриди интиќоли мањсулоти нафт тањти назорат мегирад ва эњтиёт аз сўхторро таъмин менамояд.

Маќомоти давлатии дар ин модда зикршуда ба маќомоти ваколатдор маълумотро доир ба њаљми истењсол ва (ё) муомилоти мањсулоти нафт ва дигар иттилооти заруриро барои манбаи ягонаи маълумот пешнињод менамоянд.

Моддаи 7. Њамкории маќомоти ваколатдор бо дигар маќомоти давлатие, ки истењсол ва муомилоти давлатии мањсулоти нафтро танзим менамояд

Маќомоти ваколатдор бо дигар маќомоти давлатие, ки танзими давлатии истењсол ва муомилоти мањсулоти нафтро ба зимма доранд, њамкорї намуда, доир ба назорати он чорањои муштарак меандешад ва мубодилаи иттилоотро ба роњ мемонад.

Дар њолати иљро нагардидани талаботи Ќонуни мазкур маќомоти ваколатдори давлатї дар ин хусус ба унвони маќомоти дахлдори давлатї барои дидани чора оид ба рафъи ќонуншиканї хат навишта, огоњ менамояд.

Моддаи 8. Шартњои истењсоли мањсулоти нафт

Мањсулоти нафт истењсол карда мешавад:

-бо таљњизоте, ки  љавобгўи талаботи њуљљатњои дахлдори меъёрї оид ба стандартонї ва таъмини ченаки ягона аст;

-дар сурати будани њуљљати истењсолот;

-дар њолати вуљуд доштани асбобњои назорати бањисобгирие, ки пешнињоди маълумотро дар бораи њаљми истењсол ва фурўши мањсулоти нафт ба таври автоматикунонидашуда ба маќомоти ваколатдор мерасонанд.

Танњо истењсолкунандагони мањсулоти нафт, ки иљозатнома доранд, ин корњоро ба љо оварда метавонанд:

-махлутонї, илова кардани њар гуна мањлулњо, иловањо ва компонентњо ба бензини молї бо маќсади баланд бардоштани раќами октании он;

-махлутонї, илова намудани њар гуна мањлулњо, иловањо ва компонентњо ба мањсулоти бесифати нафт бо маќсади њосил кардани бензини сифати матлуб;

-илова кардани њар гуна мањлулњо ба сўзишвории дизелї, мазут.

Истењсол кардани мањсулоти нафт бо як таљњизот аз тарафи ду ва зиёда аз ин истењсолкунандагон роњ дода намешавад.

Моддаи 9. Ўњдадорињои истењсолкунандагони мањсулоти нафт

Истењсолкунандагони мањсулоти нафт ўњдадоранд, ки:

-талаботи маќомоти давлатиро дар соњаи энергетика оид ба таъмини њаљми камтарини истењсоли мањсулоти нафт иљро намоянд;

-нафти хом ва (ё) конденсати газро ба њадди иќтидори истењсолии худ дар сурати камкории он дар давоми се моњ тибќи њуљљати  истењсолот барои коркард ќабул намоянд;

-бо маќомоти давлатии соњаи энергетика љадвали солонаи корњои таъмир ва барќароркуниро, ба истиснои зарурати фавран пешгирї намудани тањдиди хатар ба љараёни истењсолот мувофиќа намоянд;

Ба истењсолкунандагони мањсулоти нафт истењсоли бензини этилишуда, ки ба њифзи сињатии омма зарари љиддї меоварад, манъ аст.

Моддаи 10. Тартиб додани эъломия (декларатсия) ва мониторинги истењсолу муомилоти мањсулоти нафт

Шахсоне, ки мањсулоти нафтро истењсол мекунанд ва (ё) мефурўшанд, вазифадоранд ба маќомоти ваколатдор дар бораи боќимондаи мањсулот ва (ё) њаљми муомилоти мањсулоти нафт эъломия (декларатсия) пешнињод намоянд.

Истењсолкунандагони мањсулоти нафт, нафттањвилкунандагон ва шахсоне, ки мањсулоти нафтро аз базаи мањсулоти нафт мефурўшанд, вазифадоранд ба маќомоти ваколатдор барои амалї гардонидани мониторинг маълумот пешнињод намоянд.

Моддаи 11. Шартњои фурўши мањсулоти нафт

Дар њудуди Љумњурии Тољикистон муомилоти бензини этилишуда ва њамчунин фурўши мањсулоти бесифати нафт ва нигоњ доштани онњо бе коркарди минбаъда манъ аст.

Мањсулоти нафтро истењсолкунандагони махсулоти нафт, нафттањвилкунандагон ва њамчунин шахсони њуќуќие, ки мањсулоти нафтро дар нуќтањои автоматикии пуркунандаи сўзишворї (НАС) ва базањои мањсулоти нафт мефурўшанд ва барои хизматрасонї сертификат доранд, фурўхта метавонанд.

Тањвилкунандагони мањсулоти нафт метавонанд бо истифодаи асбобњои бањисобгирии истењсолкунандагони мањсулоти нафт ва њамчунин аз нуќтањои автоматикии пуркунандаи сўзишворї ва базањои мањсулоти нафт, ки барои хизматрасонї сертификатонида шудаанд, фурўшанд.

Ба фурўши мањсулоти нафт дар нуќтањои автоматикии пуркунандаи сўзишворї ва базањои мањсулоти нафт бо шарти вуљуд доштани низоми компютерии бањисобгирї ва амалиёти кассавї зимни ба маќомоти ваколатдор ирсол кардани иттилоот оид ба њаљми савдои мањсулоти нафт иљозат дода мешавад.

Мањсулоти нафтро аз нуќтањои автоматикии пуркунандаи сўзишворие, ки дар мањалњои ањолинишини шумораи одамонашон то дањ њазор нафар, дењот ва њамчунин дар замини таъиноти кишоварзии мањалли љамъшавии техникаи кишоварзии лозимаи корњои сањрої воќеъ гардидаанд, бо шарти мављуд будани низоми соддаи бањисобгирии савдои мањсулоти нафт фурўхтан мумкин аст.

Мањсулоти нафт аз нуќтањои автоматикии пуркунандаи сўзишвории контейнершакл дар мањалњои ањолинишини шумораи одамонашон то дањ њазор нафар ва њамчунин дар дењот фурўхта мешавад.

Мањсулоти нафтро аз нуќтањои автоматикии пуркунандаи сўзишвории сайёр танњо дар сари заминњои таъиноти кишоварзии мањаллии љамъшавии техникаи кишоварзии лозимаи корњои сањрої фурўхтан мумкин аст.

Истењсолкунандагони мањсулоти нафт ва шахсоне, ки мањсулоти нафтро мустаќиман аз база мефурўшанд, вазифадоранд дар мўњлати муќаррарнамудаи маќомоти ваколатдор њангоми бастани шартномањои фурўши мањсулоти нафт барои истењсолкунандагони мањсулоти кишоварзї имтиёзот дињанд.

Моддаи 12. Танзими содироту воридоти мањсулоти нафт

Содироту воридоти мањсулоти нафт мутобиќи ќонунгузории Љумњурии Тољикистон, аз љумла бо роњи тасдиќи (таѓйири) арзиши аксизњо, бољњои гумрукї, муњофизавї, зиддидемпингї ва љубронї, њиссаи (квотаи) содироту воридоти мањсулоти нафт танзим гардонида мешавад.

Моддаи 13. Шартњои њамлу наќли мањсулоти нафт

Њамлу наќли мањсулоти нафт тавассути наќлиёти махсус таљњизонидашуда мувофиќи талаботи марбути њамлу наќли бори хавфнок ва риояи ќоидањои эњтиёт аз сўхтор, ќоидањои истифодаи техникї сурат мегирад.

Дар сурати савдои яклухт ва чаканаи мањсулоти нафт аз љониби истењсолкунандагон, тањвилкунандагони нафт ва шахсоне, ки мањсулоти нафтро мустаќиман аз базањо мефурўшанд, дар мавриди њамлу наќли махсулоти нафт борхати он њатман тартиб дода мешавад.

Њуљљатњои бо њамлу наќли мањсулоти нафт алоќаманд бояд ба талаботи барои њамлу наќли бори хавфнок тавассути њар намуди наќлиёт муќарраршуда  мувофиќат намояд.

Моддаи 14. Љавобгарї барои вайрон кардани Ќонуни мазкур

Шахсони воќеї ва њуќуќї барои вайрон кардани Ќонуни мазкур бо тартиби муќаррарнамудаи ќонунгузории Љумњурии Тољикистон ба љавобгарї кашида мешаванд.

Моддаи 15. Мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

